
Navnîşan

Fadrasyona Gaziyên Bakur û 
Rojhilatê Sûriyeyê bi armanca 
danesandina têkoşîn, jiyan û 
xebata gaziyên şer kovarek 
derxist.

Kovara bi navê “Gazî Şehîdên Zindî 
Ne” wê her du mehan carekê bê 
weşandin. Navê kovarê ji nirxandina 
Rêber Abdullah Ocalan a bi heman 
pênasyê (Gazî şehîdên zindî ne) 
hatiye girtin. 
Hejmara yekemîn a kovarê ku 
ji 24 rûpelan pêk tê, bi manşêta 

“Gazî Manîfestoya Jiyana Azad û 
Demokratîk in” derket. Di kovarê de 
nirxandina Rêber Abdullah Ocalan a 
li ser şoreşa civakî û jiyana nû, her 
wiha gotar û nirxandinên gaziyên 
şer ên derbarê êrişên dagirkeriyê 

û têkoşîna gaziyan hatine dayîn, 
jiyana şehîdan, serdana şandeyek 
jinên Skoçyayê ya ji bo fadrasyona 
gaziyan jî mijarên din ên hejmara 
yekemîn in. Di kovarê de ji xebatên 
gazî û şehîdan jî çend wêne hatine 
bicihkirin.

Welatiyê bi navê Serdar Sabîr ji bo 
parastina kel û pelên dîrokê mala 
xwe veguherandiye mûzexaneyê. 
Serdar got; “Dixwazim nifşê nû 
dîroka bav û bapîran bizanin û 
winda nebe.”
Welatiyê bi navê Serdar Sabîr xelkê 
gundê Girêze ya ser bi bajarokê 
Seyîdsadiq ya ser bi Silêmaniyê 
ye. Serdar hewşa mala xwe ji bo 
parastina kel û pelên dîrokî vegu-
herandiye mûzexaneyê.
Bi vê xebata xwe dixwaze kel û 
pelên kevin yên ji bav û bapîran 
mayî biparêze û bi nifşê nû bide 
nasîn. Serdan ji vî karê xwe yê ji 
bo parastina kel û pelên dîrokî pir 
hes dike. Ji bona heskirina xwe ya 
mezin jî beşek ji hewşa mala xwe 
kiriye mûzexane.
Serdar dixwaze karê xwe di dema 
pêş de hîn berfirehtir bike û bi 
xelkê bide nasîn. Derbarê mijarê 
de Serdar Sabîr axivî û got; “Di vê 

mûzexzneyê de parçeya herî kevin 
ya salên 1904’ane. Dixwazim bi vê 
xebata xwe kel û pelên netewa xwe 
biparêzim û zindî bihêlim. Dixwazim 
ji bo nifşên nû û yên bê jî ev kel û 
pelên dîrokî bimênin û werin pa-
rastin. Ji ber ku nifşê niha nizanin 
di dema borî de ev kel û pel ji bo 
çi dihatin bikaranîn.”
Sabir dibêje ew ji zarokatiya xwe 
ve ji kel û pelên dîrokî hes dike û 
wiha pêde diçe; “Ev saleke min dest 
bi komkirina kel û pelan kiriye û 
mûzexaneyek biçûk ji kel û pelên 
dîrokî avakiriye. Kel û pel ji Rojhilatê 
Kurdistanê, Bexda û bajarên din 
yên Kurdistan û Iraqê ji bo min tên. 
Ez kom dikim û xelk ji vê xebatê 
razîne. Dixwazim dema bê de karê 
xwe berfirehtir bikim, dixwazim ji 
Kurdistan û derve xelk serdana min 
bikin da ku kel û pelên ciwan yên 
kevin bibînin û binasin.”

8’emîn Mihrîcana Belgefîlman a 
FîlmAmedê di roja 4’an de berde-
wam kir. Mihrîcana Belgefîlman 
ji aliyê temaşevanan ve rastî ele-
qeyeke mezin tê
8’emîn Mihrîcana Belgefîlman a 
FîlmAmedê di roja 4’an de li 4 
qadan berdewam kir. Di heman 
şevê de gelek fîlm hatin nîşandan. 
Fîlmê “Dîwarên Dê Bên Hilwe-
şandin” ku derhêner Hebûn Po-

lat û dîrektor Şerîf Çîçek amade 
kiribûn eleqeyek mezin dît. Xizm 
û malbatên Gultan Kişanak, Fîgen 
Yuksekdag, Endamên Tevgera 
Jinên Azad (TJA) û gelek kesên din 
fîlm temaşe kirin. Fîlmê “Dîwarên 
Dê Bên Hilweşandin” ku jiyana 
serpêhatiyên 4 jinên siyasetmedar 
Fîgen Yuksekdag, Gultan Kişanak, 
Aysel Tûglûk û Sîbel Yîgîtalp girt 
dest, bal kişand ser têkoşîn û sek-

na wan a li dijî pergalê.
Di bernameya f îlm de hevjînê 
Fîgen Yuksekdag, Sedat Şenoglû 
anî ziman ku xwesteka wî ya herî 
mezin temaşekirina tiştek wiha bû 
û got: “Armanca min a hatina li vir 
min dixwest vê rastiyê li ber çavan 
temaşe bikim. Ez duh li girtîhegê 
bûm. Min dixwest bêm vî f îlmî 
temaşebikim û biçim ji Fîgen re 
bibêjim tişteke wiha hatiye ama-
dekirin. Silavên wan ji bo hemû 
xebatkarên têkoşîna azadiyê re 
hene.”

‘Projeya Ewropa’

Derhênerê fîlmê “Dîwar Dê Bên 
Hilweşandin” Hebûn Polat jî wiha 
axivî: “Me nêzî 10 mehan li ser 
belgefîlmê xebat kir. Li Ewropayê 
jî hevalê me Şerîf Çîçek li ser 
duxebitî me bi hev re çêkir. Jix-
we ev proje ya Ewropayê bû me 
dixwest ku em li wir çêbikin.”

Têkoşîna 4 jinên siyasetmedar kirin fîlimDengê gaziyên Bakur 
û Rojhilatê Sûriyeyê

Hewşa mala xwe ji bo parastina kel û 
pelên dîrokî veguherandiye mûzexaneyê

Nehîr Pale       R-2

Li ser xwîna zarok û jinên 
Filistînê siyaset tê kirin

Kemal Necim R-7

Çend têbînî der barê rewşa 

weşangeriyê de

Zekî Bedran R-5

Êşa sedsalî ya Kurd 
û Filistîniyan

Farûk Sakik R-5

Manîpulasyonên 
Şerê Taybet

Hat gewriya min:
- Êdî sebra min nema; ez pir aciz 
bûm; hindik mabû ku ez biteqim; 
ez pir hêrs bûm.
Hat vêda min/hat vê dera min:
- Bi heman wateyê.
Hew tê hilat:
- Êdî nikarî xwe ragire; êdî sebir nekir.
Kurm tê de dilepitin:
- Sebra wî nayê; mirovekî bêsebir e.
Kurm ketinê:
- Bi heman wateyê.
Kurm ketiye zikê wî:
- Bi heman wateyê.
Li cihekî qûnçûçî nabe: 
- Sebra wî li cihekî nayê.
Li ser hêkên xwe nesekinî: 
- Sebir nekir; xwe negirt heta ku 
karê wî encamê bide; bixwe karê 
xwe xirab kir.
Qûna wî ya botbotkê ye:
- Li ciyekî nasekine.
Qûna wî erdê nagire: 
- Bêsebir e.
Sergerm e:
- Bi heman wateyê.
Vê navê vê gavê Mihemed ganek 
divê.
- Sebir nake.

Wê heliza wî bifûre:
- Pir bilez e, xwe nagire, bêsebir e.
Xwê ket bin lingên wî: 
- Sebra wî nehat; êdî nikarî li cihê 
xwe bisekine.
Zû difûre:
- Bi heman wateyê.

Lİ SER TİRS Û FİKARAN

Agir ketiye bin qûna wî:
- Fikar jê re çêbûne; ditirse. 
Av ketiye binê wî:
- Bi heman wateyê.
Av ketiye bin qûna wî: 
- Bi heman wateyê.
Bi xwe ve berda/bi xwe de berda:
- Pir tirsiya. 
Binê mirov ne şil be mirov ji xwe 
natirse:
- Kesê sûcê wî tinebe ji xwe natirse.
Çavşkestî ye.
- Tirsiyaye; tirsonek e.
Çavên wî şkestin:
- Tirsiya; êdî baweriya wî pê nayê. 
Çavên wî firiyan:
- Bi heman wateyê.
Çavên zer di nava kayê de dîtine:
- Pir tirsiyaye; bizdiyaye; ji her tiştî 

ditirse.  
Çav li serê min bûn tas:
- Pir tirsiyam; bizdiyam.
Çavên min beloq bûn:
- Bi heman wateyê.
Çavqels e: 
- Xwe ji her tiştî dikişîne; tirsonek e.
Çavtirsandî bûye:
- Tirsiyaye; newêrek bûye. 
Çavtirsî bûye: 
- Bi heman wateyê.
Çavtirsandî kiriye:
- Tirsandiye; reş dayînê.
Çavtirsî kiriye:
- Bi heman wateyê.
Çokên min şkestin:
- Ez pir tirsiyam. 
Çokên min fis bûn: 
- Bi heman wateyê. 
Çokên wî li hev ketin:
- Pir tirsiya.
Deh çavên min çêbûn:
- Hingî ez ditirsiyam hema min li 
derdorên xwe dinêriya.
Dest û lingên wî li hev geriyan:
- Pir tirsiya.

Ji Pirtûka Ferhenga Biwêjan Ya Diyar Bohtî

Şopdarên 
heqîqetê wê her 

biserkevin

Dîrok bi keda jinê 
hatiye xêzkirin

Sûcên Mesrûr Barzanî Bingeha her civakekê 
çanda wê ye

ŞEHÎD YÛSIF GULO ÇIRAYA 
BERXWEDAN Û WELATPARÊZIYÊ YEJi rojnamevan û edîtorê 

beşa Erebî yê ajansa 
Rojnews’ê Silêman 
Ehmed ku ji aliyê PDK’ê 
ve hatiye revandin, 14 
rojin agahî nayê girtin. 
Her ku diçe guman û 
fikarên li ser jiyana 
Silêman Ehmed zêde 
dibin.R-5

Di dîrokê de her tim jinê 
pêşengtiya civakê kiriye 
û di hemû beşên jiyanê 
de muhra xwe li gelek 
serkeftin û pêşketinên 
ku bi dirêjiya dîrokê de 
pêkhatine daye. Herweha 
azadî ne tiştekî hêsane ku 
heme bi rehetî pêkwere 
û ji bona gihiştina wê 
pêwîste ku mirov gelek 
bedelan bide û xwîn û 
xwêdanê birjîne.R-2

Mesrûr Barzanî bûye dardestê dewleta Tirk 
a dagirker û endezyarê terorkirin û tinekirina 
kesên li dijî binemal û partiya xwe. Mesrûr 
zilamek dibin tirs û fikaran de dijî ye!R-3

 Ji nirxên mirovahiyê yên madî û manewî ku ji nifşekî 
derbasî nifşekî din dibin çand tê gotin. Ew şêweyê 
fikr û jiyana civakê ye, herwiha çanda her gelekî 

nasnameya wî gelî ye. 
Çand jiyana mirov 
watedar dike û asta 
jiyana mirov bilindke, 
di milê etîk û estetîkê de 
jî xweşik dike.R-7

Netewdewlet li gorî xwezaya xwe 
li dijî demokrasiyê ye

Çareseriya demokratîk bi xwe ew e, netewebûyîna demokratîk e, û civak xwe weke civaka. Neteweyî 
ya demokratîk ava dike. Ne bi destê dewletê dibe netewe û ne jî bi destê wê ji netewebûnê derdikeve; 
civak bi xwe mafê xwe yê avakirina neteweya demokratîk bi kar tîne. Di vê rewşê de divê mirov 
netewe ji nû ve bide naskirin.R-4

Di duyemîn salvegera şehadeta Yûsif Gulo de, birayê wî Ibrahîm Gulo diyar kir ku Apê Yûsif di nava civakê de 
cihê rûmet û rêzdariyê bû, li Rojavayê Kurdistanê ew pêşeng û çiraya têkoşîna azadiyê bû, heta kêliya dawî di 
jiyana xwe de, sekna xwe ya welatparêziyê parast û ti carî paşde gav navêt.R-6

Ronaz Silêman/Qamişlo

Ayşa Silêman/ Qamişlo

Dîrok bi keda jinê hatiye xêzkirin
Di dîrokê de her tim jinê pêşengtiya civakê kiriye û di hemû beşên jiyanê de muhra xwe li gelek serkeftin û 
pêşketinên ku bi dirêjiya dîrokê de pêkhatine daye. Herweha azadî ne tiştekî hêsane ku heme bi rehetî pêkwere û ji 
bona gihiştina wê pêwîste ku mirov gelek bedelan bide û xwîn û xwêdanê birjîne. Jin jî ger ku armanca wê gihiştina 
azadiyê ye, pêwîste ku xwe ji nîrên koletiya 5000 sal rizgar bike û pêşeroja xwe bi destê xwe xêzbike û xwe ji bin 
bandora hişmendiya ku ji mile mêrê serdest ve hatiye ferz kirin xilas bike.

Roja Cîhanî ya Jinan

Roja Cîhanî ya Jinan roja 
navneteweyî ya jinên kedkar ên 
cîhanê ye. Di sala 1857’an de 
Neteweyên Yekbûyî roja 8’ê adarê 
weke Roja Cîhanî ya Jinên Kedkar 
pejirand.
Her çend ev roj di asta navnetewî 
de di salên 1970’î de hatibe pejiran-
din jî, bûyer û daxwaza pîrozkirina 
vê rojê ya weke rojeke hevbeş ya 
jinên cîhanê rastî salên 1800’î tê. 
Di 8 adara sala 1857’an de jinan 
li New Yorkê grevek li darxistin. 
Jinan bi greva xwe daxwaz dikirin 
ku saeta wan ya kar dakeve 8 sae-
tan û heqdestekî weke hev ji wan 
re were dayîn. Lê belê di encama 
grevê de kargeha jinan hate şewi-
tandin û bi qasî 100 jin di encam 
vê bûyerê de mirin. Her çend jinan 
bi grevê daxwaza xwe dabin peji-
randin jî, têkoşîna bi rêxistinî ya ji 
bo mafên jinê di salên 1900’î de 
destpê dike. Di sala 1903’an de li 
Emerîkayê ji bo parastina mafên 
jinê yên aborî, polîtîk û kesayetî 
“Kualîsyona Sendîkayên Jinan” 
hate sazkirin. Di yekşema dawî ya 
sala 1908’an de jinên sosyalîst li 
New Yorkê, ji bo mafên xwe yên 
dengdan, polîtîk û aborî meşek 
pêkanîn. Her wiha ev roj weke ye-
kem xwepêşandana “roja jinan” tê 
pejirandin. Li Dewletên Yekbûyî 
yên Emerîkayê lêgerîna jinan ya 
ji bo mafên xwe, di sala 1909’an 
de ji bi beşdariya 2 hezar kesî 
xwepêşandanek pêk hat û piştî 
vê xwepêşandanê bi beşdariya 20-
30 hezar jinên karkerên tekstîlê 
greveke giştî hate destpêkirin. 
Karkerên jin, di greva xwe dixwestin 
ku şertûmercên xebata wan were 
başkirin û heqdestek baş ji wan re 
were dayîn. Kualîsyona Sendîkaya 
Jinan pêwîstiya jinên di vê grevê 
de pêşwazî kir û kefaleta jinên ku 
di vê xwepêşandanê de hatibûn 
girtin da. Têkoşîna Jinên Emerîkî, 
jinên Ewropayê jî bi tesîr kiriye. 
Di sala 1910’an de li Kopenhagê 
Konferansa Jinên Sosyalîst a 
Navnetewî ya Diduyan hate li dar-
xistin. Di konfresansê de Clara Zet-
kin derbarê rojeke jinan ya cîhanî 
de ku jin karibin tê de daxwazên 
xwe bînin ziman, pêşniyar kir û 
pêşniyara wê hate pejirandin. Piştî 
vê biryarê ku rojeke teqez nehate 
diyarkirin, yekem Roja Cîhanî ya 
Jinan di 19 adara 1911’an de li Al-
manya, Awistralya û Danîmarkayê 
hate pîrozkirin. Giringiya vê rojê 
ew bû ku keyê Prusyayê di sala 

1848an de hin reform mohr kiribû 
û di nava van reforman de jinê 
karibin mafên xwe yên dengdanê 
bikarbînin. Lê belê ev reform ne-
hate pêkanîn. Pîrozkirina 8 adarê 
weke Roja Cîhanî ya Jinan jî di sala 
1972an de bi rêxistineke mezin 
ya bi navê “Tevgera Adarê” ya li 
Sidneyê hate kirin, destpêkir. Piştî 
ku Neteweyên Yekbûyî navbêra 
salên 1975-1985’an weke “Deh 
Sala Jinên Neteweyên Yekbûyî” 
îlan kir, di 16 kanûna 1977’an de 
jî 8 adarê weke “Roja Cîhanî ya 
Jinan” îlan kir ku were pîrozkirin. Di 
salên piştî vê de welatên endamê 
Neteweyên Yekbûyîne 8 adarê weke 
Roja Cîhanî ya Jinan pîroz kirin.

Dîroka Şoreşa Jinê

 Ji roja jidayikbûnê ve, civak pirani-
ya jinan li ber tercîh û çarçoveyên 
diyarkirî yên ku bi taybetî li gorî kêfa 
xwe hatine çêkirin, dihêlin. Hin jin 

hene ku teslîmî xwestekên civakê 
dibin û guh didin fermanên wê, lê 
yên ku bi lehengî şer dikin û red 
dikin ku xwe isbat bikin. Ji ber vê 
yekê jî mirov dikare bibêje ku di 
gelek jinan de feraseteke veşartî 
heye, ew jî têkoşîn û berxwedaniya 
jinan: Ji berxwedana li derdora xwe 
ya navxweyî bigire heta serhilda-
na li dijî desthilatdariya siyasî ya 
zalim. Dema ku di dîroka nûjen de 
yekemîn şoreşa karkeran di sala 
1871`ê de li bajarê Parîsê dest 
pê kir, jinên Fransî ji destpêkê ve 
beşdar bûn û di serhildana ku di 
dawiyê de bû sedema derketina 
“Komuna Parîsê” ango Fransiya 
Çaremîn de rolek pir girîng lîstin. 
Têkiliya jin û şoreşê têkiliyeke pir 
kevn e. Di sala 1789`an de, dema 
ku nirxê nan li Fransayê %88 bilind 
bû, jinên bazarên li Parîsê pêla 
duyemîn organîze kirin.

Jinên şoreşger ên ku ji bona 
azadiyê têkoşîn kirine 

Rosa Parks: 
Jina ku nexwest cihê xwe di otobusê 
de berde û dîroka Amerîkayê gu-
hert, di êvareke Kanûna sar a sala 
1955`an de, Rosa Parks bi çermê 
tarî kincên xwe dirûtin û xwe ama-
de kir ku vegere mala xwe piştî 
rojek mijûl a xebata dijwar. Li ser 
rê, Rosa Parks li benda otobusê 
rawesta, çentê xwe hembêz kir ku 
jê derxe. Di wê demê de, qanûnên 
Amerîkî qedexe kiribûn bi tundî 
qedexe bû ku mirovek reş dema 
ku axayê wî yê spî radiweste rûne, 
û di wê heyamê de gelemperî bû 
ku li deriyê yek ji dikan û xwarin-
gehan tabloyek daliqandî bibîne ku 
dixwîne. “pisîk û mêrên reş têketinê 
qedexe ye.”Li otobusê siwar bû û 
li ser yek ji kursiyên xwe rûnişt, lê 
gava ku rawestgeha din hat, çend 
rêwî siwar bûn û zilamek spî çû 

cihê ku Rosa rûniştibû, li benda 
wê bû ku rabe, lê wê wisa nekir 
û bi awireke bêhemdî xwe razî 
bû û vegeriya ser rêyan temaşe 
kir. Li ser vê yekê zilamê spî hêrs 
bû û dest bi nifiran li wê û hemû 
rêwiyên otobusê kir, lê wê guh neda 
wan û şofêrê otobusê neçar ma 
ku ji bo vê kiryara neqanûnî biçe 
cem polîs. Bi rastî jî Rosa ji ber 
binpêkirina mafên kesên din rastî 
lêpirsînê hat û 15 dolar ceza lê 
hat birîn. Çirûska şoreşa reşikan 
li Amerîkayê destpê kir, ku birya-
ra boykotkirina hemû rêyên çûn 
û hatinê û daxwaza mafên xwe 
yên wekheviyê bi spîyan re 381 
roj berdewam kir û bi milyonan 
kes tevlî vê serhildanê bûn heta ku 
dadgeha Amerîkî di sala 1956`an 
de rakirina cudakirina nijadî peji-
rand, li ser otobusan rakir. 

Jina şoreşger 

 Çalakvan û rojnamevana yemenî, 
Tewakkol Karman, wek “jina herî 
şoreşger a dîrokê” nav lê hat ki-
rin. Di sala 2011`an de, Tewakkol 
Karman Xelata Nobelê ya Aştiyê 
ya hevpar bi Seroka Lîberiya El-
len Johnson Sirleaf û çalakvana 
Lîberya Leymah Goboye wergirt..
Tewakkol li Yemenê tevlî gelek 
xwepêşandan û çalakiyên bi 
daxwaza azadiyê di salên 2009-
2010`an bû. Tewakkol serkêşiya 
rêzên zêdetir ji 80`î rûniştinan kir 
ku gendeliyê şermezar dikin. Ji ber 
ku wê beşdarî amadekirina gelek 
raporên ku li  Yemenê diaxivin, 
ji bilî amadekirina gelek gotarên 
lêkolînê. Di heman demê de li  ser 
gendeliyê konferansên navneteweyî 
da ku doza azadiya derbirînê dikin. 
Li Yemenê têkoşîna li dijî gendelî û 
mafên jinan, Tewakkol hate girtin, 
piştî destpêkirina xwepêşandanên 
li Yemenê di sala 2011`an de, bi 
lidarxistina kombûnên bê destûr 
hate tawambarkirin, lê piştî rojekê ji 
ber zêdebûna pêla xwepêşandanan 
li Yemenê hate berdan.
   

Bûka yaffa ya ku Komara 
Filistînê ava kir

Dalal el-Mughrabî şervaneke Filistînî 
ye ku bi nasnav “Bûka Yafa” yê tê 
nasîn. Di sala 1978’an de li Îsraîlê 
operasyoneke komando ya revan-
dina otobuseke leşkeran bi rêve bir 
û bû sedema kuştina zêdetirî sîh 
Îsraîlî, herwiha helbestvanê sûrî 
Nizar Qebanî li ser wê got, “Wê 
Komara Filistînê ava kir.
 Ji bo hevalên xwe yên şoreşger  
nameyek  nivîsî û tê de wiha got: 
“Wesiyeta min ji we re birayên ku 
tivingên xwe hildigirin, bi cemidan-
dina nakokiyên duyemîn û gurkirina 
nakokiya sereke ya li dijî siyonîstê 
dest pê dike. Ber bi siyonîst ve, 
îstiqrara biryara Filistînê bi çekên 
berdewam ên şoreşgeran tê paras-
tin. Ez vê yekê ji hemû pêkhateyan 
re, ji hemû birayên xwe re li ku 
dibin bila bibin, dibêjim.
 Roja Cîhanî di Cîhanê de, ku her 
sal 8’ê Adarê, mirov dikare bêje 
ku jin hebûn e. Çi di qada xebat û 
dilsoziya ji bo pêşxistina malbat, û 
çi jî di qada têkoşîna azadî û şoreşê 
de, li hemberî her tiştên kevneşop, 
gera rêya têkoşînê bi zehmetî be jî 
berdewam dike, giyanê şoreşgerên 
jin her zindî ye.

Bingeha her civakekê çanda wê ye
 Ji nirxên mirovahiyê yên madî û manewî ku ji nifşekî derbasî nifşekî din dibin çand tê gotin. Ew 
şêweyê fikr û jiyana civakê ye, herwiha çanda her gelekî nasnameya wî gelî ye. Çand jiyana mirov 
watedar dike û asta jiyana mirov bilindke, di milê etîk û estetîkê de jî xweşik dike.

Çand di milê etmolojî de peyvekî 
latîniye û tê wateya çandiniyê, 
ango çand ji çandiniyê tê û gelek 
wateyên çandê hene,  tiştên ku 
civakekê ji civakên din cuda dike 
re em dibêjin çand, di destpêkê de 
guhertin û veguhertinên di jiyana 
wan de çêdibin, adet û teqalîtên 
wan, huner, çand, bawerî, feraset,  
tevger, cil û berg, dawet, xwarin û 
vexwarin, bawerî, ango her tişta ku 
mirov di dîrokê de afirandî, (Madî 
û Manewî)Kevneşopî, ziman, li xwe 
kirin, mîmariya wan, rêbazê jiyanê 
û hwd jiyandikin û ji neslekî ji neslê 
din re vediguhezin re dibêjin çand, 
di vê wateyê de em dikarin bêjin 
ku çand rehê civakê ye.

Çanda gelan ji hev cuda ye

Çand û huner ayîdê gelekî ye, 
rêbazê fikirandina wî gelî cewaziya 
wî gelî jî diyar dike, heta tiştên jê 
hezdike. Mînak bêjin di civakekê 
de çiqasê çanda xwendinê zêdebe, 
ew qas jî naveroka axaftina wan 
dewlemend de. Herwiha mirovek 
di fikir û ramanên xwe de, di dîroka 
xwe û çanda xwe de çiqas kûr 
be, ewqas dikare rastiya civaka 

xwe jî biteyîsîne û çanda xwe rast 
jiyan bike û bide jiyankirin. Çanda 
her gelekî cuda ye, di milê ziman, 
dîrok, edet û teqalîdan ji hev cuda 
dibe. Ziman jî beşekî çandiniyê 
yê serkeye. Her tişta aîdê çandê 
di nav xwe de hildigre, her gel 
rêbazê jiyana xwe bi ziman bilêv 
dike û tiştên xwe yên çandî bi rêya 
ziman pênase dike, stran, dengbêjî, 
helbest roman, xweşbêjî û hwd. 
Netewî û ziman bi hev re pir xurt 
e, ger zimanê mirov dewlemend 
be, hest û çanda netewî jî baş 
tîne ziman. 

Çand nasnameya neteweyî ye

Qanûnên ku nehatin nivîsîn in li 

ser şêwazê jiyana civakê bi ban-
dor in. Rê û rêbazê jiyana miro-
van bi rêkûpêk dike. Her civak 
li gorî kevneşopiyên xwe, ango 
adet û teqalîdên xwe jiyana xwe 
rêkûpêk dike û dibe parçeyekî vê 
çandê. Ji ber vê  em dikarin bêjin 
ku çand nasnameya netewiye, di 
heman demê de nêrîna miletekê 
jî dike yek, dibe xwedî heman 
taybetmendî û nêrînê, bûnimûne, 
gel alman bi disîplîna xwe tên nes-
kirin, îngilîz bi politikaya xwe, gelê 
Kurd bi cesaret û mêvan perweriya 
xwe tê naskirin û hwd. Em dikarin 
bêjin ku çand netewî û dîrokî ye, 
xwedî teybetmendiyekî xweser e 
û yek girtina exlaqe. Çand tiştekî 
zindiye, giştî dibe malê gel e, Ji 
ber vê yekê em dikarin bêjin çand 
qeydeyekî jiyanê ye jî. Wekî mirov 
dizî neke, xelkê nekuje, derewan 
neke, bêbextiyan neke. Di xêra 
van qaîdeyên jiyanê de mirov 
bi awayekî komî dikarin bijî û bi 
vî rengî hemû endamên civakê 
tîne gel hev û dihêle ku di nava 
ahengekê de jiyan bikin, ger mirov 
xwe pêş bixe, çandên curbecur 
jî dikare nasbike û di kesayetiya 
xwe de pêşketinên mezin çêbikin û 

nêrîna xwe ya cîhanî berfireh bike. 
Herwiha bi Qasî ku Çand netewi-
ye û her netewekê çanda wan a 
cuda hebe jî lê belê, çand tiştekî 
gerdûniye û hin gelên çandên wan 
nêzî hev jî hene û li gel hemû ol û 
baweriyan exlaq derdikeve pêş, 
ev jî nîşandide ku çand ka çiqasî 
tiştekî gerdûniye.

Çand giştî jiyanê digre 
nava xwe

Çand ji guhertin û veguhertinê re 
vekiriye.  Ji ber şer, koçberiyê, tica-
ret, turîzmê û xakên nêzî hev ji hev 
bandorbûn çêdibe û tên guhertin. 
Cardin ji ber şert û mercên heyî û 
pêşketina teknikê çanda postmo-

der, a Awrupa û Amarîka pêşdikeve. 
Di heman demê de, di nav çandan 
de ahengek(tewazunek) jî heye. 
Çand hev tune nakin, berevajî vê 
hev xurt dikin, di encamê de mi-
rov bê çand nikare bi hev re jiyan 
bike. Nikare bi hev re peywendi-
yan deyne, ji ber ku her mirovekî, 
her civekekê xwedî nirxekî cûda 
û hesasyetekêye, ger ew nirx û 
hesasyet ber çav re neyên der-
baskirin, mirov û civak nikarin bi 
hev re bijîn. Di vê çarçoveyê de, 
çand bingehekî civakî jî avadike 
û wekî civak me li gel hev dihêle. 
Herwiha çand jiyana mirov watedar 
dike û asta jiyana mirov bilindke.  
Di milê etîk û estetîkê de xweş 
dike, çand tenê ne çend stran û 
dîlan in, çand giştî jiyanê digre 
nava xwe, ji rabûn û rûniştina mi-
rov bigre heta xwarin û vexwa-
rin, axaftin, peywendiyên civakî, 
lêkirina xaniyan, çandiniyê kar û 
hwd. ango çand nebe, wê jiyan 
bêtam û kelî be.

Çand berhema jiyana 
civakî ye

Asta pêşketina çandî carinan wekî 
şaristaniyên ji civakên kêm tevlihev 
tê dîtin û li ser çandê jî nêrînên 
cuda di navbera çîna, çanda bilind 
a elîta civakî û çanda nizm de pey-
da dibe. Herwiha di civakên girseyî 
de şêwazên girseyî û hilberîna 
agahdar a çanda gelên pêşketî ku 
di sedsala bîst-an de derketiye holê 
û ji bo piraniya civak û gelan bûye 
serdemek zêrîn. Di vê wateyê de, 
pir rengî parêzî di nav çandên cûda 
yên ku li heman jîngehê de dijîn, 
bihevrejiyana aşitîxwaz û rûmetek 
hevbeş nirx dike em dikarin rewşa 
Rojavayê Kurdidtanê mînak bigrin 
ku di qunaxekê re derbas dibe 
ku hemî alî û pêkhatên deverê 
dikarin ji van pernsîpan sûdekê 
werbigrin bi vê yekê re pir pêwiste 
ku civakek hevbeş û bi hêz ava 
bibe, di vê çerx û çarçoveyê de 
çand jî berhema jiyana civakî 

ye. Şêweya jiyanê ye, nasname 
û vebeyîna hebûna civakê ye, zi-
man û hemû nirxên ku ji mêj ve 
ji aliyê civakê ve hatiye afirandin 
e. Di nav berhemên çandî de yên 
ku heta bi hetayê mayînde ne yan 
jî yên ku ji bo dem û serdemekê 
civakê vediguheze, pêşve dibe û 
digihîne “rêya rast” hene. Wekî 
mînak zimanê civakekê berhemeke 
mayînde ya çanda civakê ye ev 
yek nayê guhertin.

Taybetmendiyên Çandê 

Çand guherbar e. Yanî her civakek 
taybemendiyeke xwe ya çandê 
heye.  *Çand dîrokî ye. Ji paşerojê 
heta roja meya îro hatiye. 
Çand berhema mirovan e. Mirov 
hem çandê pêk tînin hem jî ban-
dora çandê ser mirovan çêdibe. 
Çand ne sabît e. Di nava demê 
de diguhere. Hêmanên madî hîn 
zûtir tên guhartin.  
Her wiha di her civakê de leza 
guhartina çandê cuda ye.

Erkên Çandê  

Çand, nêzîkatiyên şexsan beralî 
dike û pergala civakê saz dike. 
Ji civakê re dibe nasname. 
Civakekê ji civakeke din cuda dike. 
Hestên piştgirî û yekitiyê pêk tîne 
‘’zanîna em’’ derdixe holê û kesaye-
ta civakî pêk tîne. ‘’Komelayetî’’yê 
derdixe holê.

Destkeftiyên Çandê 

Her çiqas endamên civakan û 
welatan neşibin hev jî, lê mirov 
di warê biyolojîk de dişibin hev. 
Lê belê mirov di warê bawerî, fikir, 
nêrîn û şêweyên têgihiştinê de ji 
hev cuda ne.  
Ya ku vê cudabûnê derdixe holê 
di serî de bandora çandî ya ku 
mirov tê de dijî ye. 
Mirov, çandê bi pêvajoya civakbûnê 
re bi dest dixin.

Ji Pênûsa Jin
Li ser xwîna 
zarok û jinên 

Filistînê siyaset 
tê kirin

Nehîr Pale
Şerên ku di sedsaliya 21`emîn de 
diqewimin gelo çi fêdê li mirovahî 
û xwezayê dikin? Yan jî pêdiviya 
mirovahiyê bi van şeran heye? Li 
ser çi esasî şerên wisa giran diqe-
wimin? Hêzên navdewletî hemû 
çekên ku di sedsaliya 20-21`emîn 
de çêkirine niha li hemberî civa-
kan û bi taybet jin, zarok û kesên 
şoreşger didin bi kar anîn. Eger 
mirov bêje di encama pevçûna li 
ser iqtîdarê ev şer diqewin; gelo 
wê têrê bike ku heqîqeta vî şerî 
bîne ziman.
Gelê Filistînê ji sala 1930`an li 
hemberî Înglitre û Soza Belfor dest 
bi şoreşê kirin. Sala 1936-1939`an 
careke dîtir dest bi şoreşê kirin 
û tê gotin 5 hezar Filistînî şehîd 
bûne û 15 hezar jî birîndar bûn. 
Di wê demê de gelan li hemberî 
dagirkeriyê serxwebûn û azadiya 
xaka xwe dixwestin. Têkoşîna gelê 
Filistînê li hemberî dagirkeriyê her 
tim berdewam kir û jinê hem aliyê 
leşkerî, siyasî û rêxistinî ve di vê 
têkoşînê de ciyê xwe girt.  
 Şoreşeke bi wate bû û gelek jin 
bi wêrek tevlî şoreşa Filistînê 
bûn. Di destpêka salên heftê û 
heştî de jinên mîna Hemîde Tahir, 
Delal Mexrebî û Senai Miheydelî 
parçeyek ji şoreşa Filistînê bûn. 
Li hemberî Israîl çalakiyên fedaî 
kirin û bi rûmet gihîştin asta 
şehadetê. Îro jinên Filistînê di 
mala xwe de û bê parastina xwe 
bikin tevî zarokên xwe têne kuştin. 
Jina Filistînî tu carî li hemberî 
dagirkeriyê nediket rewşeke wisa 
lewaz de ku tenê gazinc bike û 
bigrî. Li eniya pêş bû û li hemberî 
dagirkeriyê têkoşîna azadiyê dikir.   
Şerê Hemas û Israîl roja 7`ê 
Cotmehê sala 2023`an dest pê kir. 
Gel bê ku berxwedaniyê bike mîna 
pez têne kuştin. Yên herî zêde niha 
êş dikşînin û ziyanê dibînin jin in. 
Jin di rewşeke lewaz û bêçare de 
tê kuştin. Piştre jî li ser raghandinê 
û raya giştî wêne û dîmenên jina 
zeyîf û bêçare maye belav dikin. 
Kesên van wêne û dîmenan belav 
dikin dîsa gunehê xwe bi jinê tînin 
û wê lewaz dibînin. Ev yek ji bo 
têkoşîna jina Filistînî heqarete 
û dîroka wê berevajî dikin. Şerê 
niha li Filistînê tê kirin şerekî di 
navbera hêzên dagiker e û gelê 
Filistînê tenê dibin qurbaniyên vî 
şerî. Israîl, Hemas, Tirkiyê, Qeter 
û gelek dewlet li ser xwîna van jin 
û zarokan siyasetê dikin. 
Li gorî agahiyên têkildarî encama 
şerê di navbera Hemas û Israîl de 
têne belav kirin, rojane komkujî li 
ser gel têne meşandin. Ev komkujî 
têne wateya ku gelê Filistînê bê 
parastine û amadekariyên wan ên 
şer tine ne. Heyanî niha 9 hezar 
û 770 kes di nava wan de (4800 
zarok-2550 jin) li Xezayê hati-
ne kuştin. Tenê di mehekê de bi 
hezaran gelê Filistîn hatine kuştin 
û hîna hejmara birîndar û wenda-
hiyan nediyare. Tevgera Hemas 
ku di bin doza Filistîn de dest bi 
vî şerî kir gelo aliyê siyasî, leşkerî 
û hwd ji bo gelê Filistîn çi bi dest 
xist. Dewletên mîna dewleta Tirk a 
dagirker rojane daxuyanî didin ku 
ew li dijî vî şerî ne lê di rastiyê de 
Erdogan li ser xwîna Filistîniyan 
bazariyê dike û ew gel niha di nava 
pençên dagirkeran de tê fetisandin.

Têbînî

Çend têbînî 
der barê rewşa 
weşangeriyê de

Kemal Necim
Dawiya meha cotmehê ya 
derbasbûyî, li bajarê Qamişlo 
heftemîn pêşangeha Şehîd He-
rekol a pirtûkan hate lidarxistin. 
Bi dehan pirtûkên ku weşanxane 
û saziyên herêmê çapkiribûn û 
weşandibûn hatin pêşandan, lê 
dîsa mijara weşangeriya herêmî 
kete rojeva nivîskar û xwêneran. 
Bi qasî ku diyar bû, vê salê ji 
hemû salan bêhtir berhemên 
nivîskarên herêmê, yan jî em 
bêjin berhemên ku li herêmê hati-
ne çapkirin peyda dibûn. Lê her di 
vê mijara weşangeriyê de rewşeke 
şêlo heye ku têkiliya xwediyê 
berhemê û weşanxaneyê, têkiliya 
weşanxaneyê û xwêner û sûka 
pirtûkan her wiha têkiliya xwêner 
û nivîskaran şêlo dimîne.
Pirtûkên ku li herêmê têne çapki-
rin û weşandin çawa derdikevin, 
kîjan sazî serperştiya wan dike, 
çawa têne belavkirin û firo-
tin û gelek pirsên din jî mijara 
guftûgoyê ne.
Piraniya pirtûkên ku li herêmê 
têne çapkirin ji hêla Weşanxaneya 
Şilêrê ve têne weşandin û belav-
kirin. Her wiha desteya Çandê ya 
bakur û Rojhilatê Sûriyê, desteya 
Çandê ya Herêma Cizîrê jî ser-
pereştiya çapkirina hin pirtûkan 
dikin, bi taybet pirtûkên ku bi 
navê yekîtî û saziyên rewşenbîran 
ve têne pêşkêşkirin.
Ji ber ku bazara pirtûkan li 
herêmê hîna nehatiye avakirin, 
kirîna pirtûkan jî weke çandeke 
civakî nehatiye çesipandin, kar 
û barên weşangeriyê jî weke 
pîşeyekê saz nebûye. Lewma maf 
û hiqûqa di navbera weşanxane-
yan û xwediyên berheman jî saz 
nebûye. Halê hazir eger em bi 
çavê kirîn û firotin û bazirganiyê 
li karên weşangeriyê binerin, ew 
karekî bi zirar e. weke mînak 
weşanxaneya Şilêr pirtûkên ku 
çap dike û diweşîne bê pere yan 
jî bi kêmî buhayê wê difroşe 
xwêneran, lewma ji hêla darayî ve 
derfeta wê çênabe ku têkiliyeke bi 
hevpeyman bi xwediyê berhemê 
re girê bide, di encamê de ew 
têkilî şêlo dimîne. Xwediyê 
berhemê nizane ka berhema wî 
çawa hate weşandin, çawa hate 
belavkirin. Di vê mijarê de ji 
bo ku xwediyê berhemê bê maf 
nemîne, pêwîste weşanxane yan 
saziya ku serpereştiya weşanê 
kiriye, ji bo belavkirina berheman 
ahengên danasîn û imzekirina 
berheman li dar bixe, her wiha 
şevbêrk û çalakiyên xwendin û 
nirxandina berheman jî lidar bixe.
Mijareke din a girîng jî ew e ku 
her sal hin berhemên ku li gorî 
pîvan û rêgezan bi kêrî weşanê 
nayên, têne weşandin. Her çiqas 
ev çend sal in Dîwana Wêjeyê ya 
Bakur û Rojhilatê Sûriyê hewil 
dide ku erkê xwendin û nirxandi-
na destnivîsan bigire ser xwe jî, 
lê her sal pir berhem bêye ku ji 
Dîwanê re bêne pêşkêşkirin têne 
weşandin, yan  jî carna berhemên 
ku Dîwanê biryar daye ku bi kêrî 
weşanê nayên têne weşandin.
Di vê derbarê de jî pirsa ku tê bîra 
mirvan ew e; çima zagona çap û 
weşanê li herêmê tune ye? Ev jî 
erkeke dikeve ser milê saziyên 
zagonsaz ên rêveberiya xweser ku 
zagona çap û weşanê saz bike da 
ku kar û barên weşanê li herêmê 
bi rêk û pêk bibe.

Navenda nûçeyan

Şehîd Yûsif Gulo Çiraya Berxwedan 
û Welatparêziyê bû

 Peymangeha Ş.Viyan Amara ya li Şehbayê 
sala nû ya xwendinê dest pê kir

Di duyemîn salvegera şehadeta Yûsif Gulo de, birayê wî Ibrahîm Gulo diyar kir ku Apê Yûsif di nava civakê de cihê rûmet û 
rêzdariyê bû, li Rojavayê Kurdistanê ew pêşeng û çiraya têkoşîna azadiyê bû, heta kêliya dawî di jiyana xwe de, sekna xwe ya 
welatparêziyê parast û ti carî paşde gav navêt.

Du sal di ser Şahdeta Apê Yûsif 
Gulo re derbas dibin, Apê Yûsif 
di encama êrişeke hovane ya 
balafirên bêmirov a dewleta Tirk 
a dagirker de, di 9’ê Mijdara 
2021’yan de tevî 2 neviyên xwe 
di erebeyekê li taxa Hilêliyê ya 
bajarê Qamişlo hatin hedefgirtin 
û gihaştin asta Şehadetê. Malbata 
Gulo malbateke welatparêz e. 
Apê Yûsif Gulo dilê xwe dabû 
têkoşîna azadiya gelê xwe û 
mirovekî jîr û zana bû, siyast baş 
nas dikir û dilsozê soza xwe bû. 
Fêdekariya wî ne tenê li malbatê 
bandor kiribû, di nava gel de jî 
xwedî bandor bû.
Derbarê salvegera duyemîn a 
Şehadeta Apê Yûsif Gulo Birayê 
wî Ibrahîm Gulo ji rojnama me 
re axivî.
Ibrahîm Gulo diyar kir ku bi 
derbasbûna Tevgera Rizgariya 
Kurdistanê ji bo axa Rojava şehîd 
Yûsif Gulo bi wan re ket nava 
tevgerê û wiha got: “Dema ku 
Tevgera Rizgariya Kurdistanê 

derbasî axa Rojava bû, Yûsif bû 
alîkarê wan û bi wan re li her 
dever digeriya û di nava civakê 
de fikrê azadiyê belav dikirin. 
Girêdana Yûsif bi Rêber Apo re 
zêde hebû, heskirina Rêber Apo 
bibû parçeyek ji dilê wî û zêdeyî 
2 caran wî Rêber Apo dîtiy e. Her 
wiha dema ku Yûsif bi Tevgera 
Rêzgariya Kurdistanê re dest bi 
xebatê kir, ji aliyê rejîma Baas û 
dewleta Tirk a dagirker ve, rastî 
zext û zordestiyê dihat, ji ber 
welatparêziya wî, ew gelek ca-
ran ket zindanê. Armanca rêjîma 
Baas ya wê demê, têkbirina vîna 
wî ya azadîxwaz bû, ji bû ku 
xebatên ku pê radibû bi dawî 
bibin û gel jî bi ketina wî lewaz 
bibe. Lê ev yek nebû astengiyek 
ji bo welatparêziya wî, berovajî 
wê, kiryarên desthilatdar û da-

girkeran hişt ku ew zêdetir bibe 
aşiq û welatparêzê axa welatê 
xwe. Jiyan Yûsif bi siyasetê tijî 
û dagirtî bû, sûda wî li tevahî 
gelan hebû, ji xwe ne ew li vê 
yekê poşman dibû û ne em lê 
poşman dibin. Ti carî em riya 
welatparêziya Yûsif bernadin.” 

Bi riya xiyanetê pêşengên 
civakê tên şehîdxistin

Ibrahîm Gulo di berdewami-
ya axaftina xwe de diyar kir 
di şehîdxistina Yûsif Gulo de 
destê xayînan jî hebû û wiha got: 
“Şehîdxistina birayê min Yûsif 
ne tenê bi destê dewleta tirk a 
dagirker pêk hat, destê xiyane 
jî di Şehîdxistina wî de hebû. 
Her kesê ku pêşengên civakê 
ne tên hedefgirtin, ji ber ku dij-
min ji welatparêz û pêşengên 
civakê ditirse. Welatparêzê me  
riya berxwedanê berdewam di-
kin û bi rûmet û keda xwe hewil 
didin azadiya gel û civakê miso-
ger bikin. Lê mixabin herdem bi 
riya xiyanetê pêşengên civakê 

tên hedefgirtin, lê em ê bi rihê 
welatparêziya Yûsif û tevahî 
şehîdan serkeftinê bi dest bixin 
û xayînan têk bibin.”

 ‘Vegera ji riya 
welatparêziyê, ji bû me xiya-

net e’

Birayê Şehîd Yûsif Gulo, Ibrahîm 
Gulo di dawiya axaftina xwe de 
soza şopandina riya birayê xwe û 
riya tevahî Şehîdan da û wiha got: 
“Heta ku yek ji me kurdan hebe 
em ê riya şehîdan bişopînin, riya 

ku siberoja me ronî kir. Ji xwe 
veger ji riya welatparêziyê ji bû 
me xiyanet e. Şoreşa Rojava weke 
bexçakî gula ye ku azadiya her 
kesî pêk anî, ev yek jî bû sedema 
ku ji tevahî pêkhateyan tevlî vê 
şoreşê bûn. Her wiha divê hîn jî 
em şoreşa xwe xurt bikin, ji ber 
ku hîna jî em negiyane serî.”     
Hêjayî gotinê ye ku malbata Gulo 
malbateke welatparêzê rûmet û 
axa xwe ne, her wiha ji bo azadiya 
gelê xwe 16`e ji keç û xortê xwe 
fedayî axa Kurdistanê kirin e.

Peymangeha Ş.Viyan Amara 
li Şehbayê bi saleke nû ya 
xwendinê deriyê xwe ji bo 
pêşwaziya xwendekaran vekir. 
Rêveberiya peymangehê Mîdiye 
Birîm diyar kir ku pilanên wan 
ji bo mezinkirin û zengînkirina 
peymangehê wê li gorî derfetan 
di dema pêşde pêkwerin. 

Li herêma Şehbayê ji bo sala nû 
ya 2023-2024 an sala xwendinê ya 
nû hate destpêkirin. Peymangeha 
Ş.Viyan Amara piştî koçberên Efrînê 
li herêma Şehbayê bi cih bûn. Di 
2019 an de ji nû de Peymangeh 
hat vekirin. Di peymangehê de 
hejmareke baş ji xwendekaran 

cihê xwe digrin. Bi kêm derfetan 
peymangeh hat amedekirin. Şert 
û mercên ku herêm û gel tê re 
derbas dibe gelek zehmetin. Him di 
aliyê leşkerî û him jî di aliyê siyasî 
û jiyanî de, gelek gavên bi wate 
hatin avêtin û ji bo xwendekaran bû 
derfetek da ku xwendina xwe ber-
dewam bikin. Hêjayî gotinê ye ku 
heyanî niha 3 dewreyên derçûnê li 
peymangehê hatine bidawîkirin û 
kesên ku derçûne li peymangehê 
di asta mamostetiyê û di saziyan 
de kar dikin.
 Têkildarî sala nû ya xwendinê yek 
ji rêveberiyên peymangehê Mîdiye 
Birîm ji rojnameya me re axivî.

“85 xwendekar di sala nû de 
xwe tomar kirin”

Mîdiye di destpêkê de anî ziman 
ku îsal bi tomar kirina 85 xwen-
dekaran peymangeh hat vekirin 
û wiha got: “Di sala xwendina nû 
de 85 xwendekar di peymange-
ha Ş.Viyan Amara de hatin tomar 

kirin. Ev xwendekar di beşên cur 
be cur de hatin qebûl kirin. Her 
wiha xwendekarên sala bûrî jî di 
navde bi giştî 150 xwendekar îsal 
di peymangehê de hene. Li gor 
van amedekariyên mamosteyan 
hatin kirin û bi hêvya derbaskirina 
salek serkeftî dest bi kar û xebatê 
xwe kirin”.

‘Di riya pêşxistina zimanê 
dayîkê de têdikoşin’

Mîdiye diyar kir ku hewildana 
xwendekaran ji bo pêşxistina zi-
man û xwendina bi zimanê dayîkê 
di asta herî jor de ye û wiha do-
mand: “Şert û mercên koçberiyê 
û siyaseta ku ji aliyê dijmin ve li 
ser herêmê tê meşandin gelek 
zehmete. Di nava vê atmosferê 
de pêşxistina sîstema xwendinê 
û avakirina nifşekî nû li ser esasê 
zimanê dayîkê hêzek û têkoşînek 

jê re divê. Em dibînin ku ji zaro-
kan bigire heyanê xwendekarên 
xwendina bilind di riya pêşxistin 
û xwendina bi zimanê dayîkê de 
têdikoşin. Bi rastî bi vê hêviyê û 
helwestê xwendekar xwe beşek 
ji avakirin û serkeftina şoreşê 
dibînin”.

‘Bandora dorpêça Hikumeta 
Şamê li ser perwerdeyê’

Di dawiya axaftina xwe de Mîdiye 
destnîşan kir ku êrîşên dagirkeriyê 
û dorpêça Hikumeta Şamê rê li 
ber gelek zehmetiya vedike û wiha 
got: “Bê guman herêma Şehbayê 
di bin êrîş û dorpêçê de jiyan dike. 
Ev yek yekser bandora xwe li ser 
hemû aliyên kar û jiyanê dike. Di 
sala nû de me pilan kiribû ku beşên 
nû bên vekirin, lê ji ber dorpêçê 
derfet tune bû ku pêk were. Lê 
em ê, hewil bidin ku di dema pêş 
de ev yek pêkwere.”

Sûcên Mesrûr Barzanî

Şandeya Rêveberiya Xweser li gel parlamenterekî Belçîkayê civiya

Mesrûr Barzanî bûye dardestê dewleta Tirk a dagirker û endezyarê terorkirin 
û tinekirina kesên li dijî binemal û partiya xwe. Mesrûr zilamek dibin tirs û 
fikaran de dijî ye!

Kesek ku ne berxteweriyê û nejî 
hevaltiya mayînde nas dike, bawe-
riya xwe bi kesê nayîne û hertim 
di nava tirsê de dijî. Tenê baweriya 
wî bi rêbazekî heye, ew jî ji bo ku 
bimîne, hemû kesên dijberî xwe 
ji holê rake. Di vê oxirê de dejî 
û xak, gel û netewê difiroşe. Ev 
zilam Mesrûr Barzanî ye!
Mesrûr Barzanî ji gelek kesên der-
dora xwe re weke ‘birayê gewre) 
tê nasîn. Serkirdayetiya baskek 
tundraw yê PDK’ê ya bi navê Balê 
Helo dike. Karê wî yê sereke dij-
beriya reformên di nava PDK’ê 
de ya bi serokatiya Nêçîrvan Idrîs 
Barzanî ye.
Mesrûr Barzanî endamê Mek-
teb Siyasî û berpirsê saziya herî 
hestyar a PDK’ê ye, dezgeha xwe 
Parastinê, ji bilî kesên hatine win-
dakirin û di girtîgeha parastinê 
de hatine veşartin, ji bo kesên 
dijberî hizba xwe û rexnegiran 
kiriye qesabxane.
Kiryara terorî ya ewil ya Mesrûr 
Barzanî ji berpirsê berê yê şaxa 
3 ya PDK’ê Ebdulstar Tahîr Şerîf 
destpê dike. Dema Ebdulstar Tahîr 
Şerîf di daxuyaniyek rojnamevaniyê 
de dibêje ‘Ezê behsa hemû tiştên 
veşartî bikim’ lê beriya ku behs 

bike di nava mala xwe de hate 
qetilkirin.

Soran Mame Heme

Soran Mame Heme rojnamevanek 
ku di nivîseke xwe de daxwaza 
derketina hevjîna Serokê Herêmê 
yê wê demê Mesud Barzanî dike 
û piştre jî di raporta xwe ya dawî 
de ya binavê ‘Sozaniyên Kerkûkê 
dagirdikin’ ku di kovara Livîn de 
hate belavkirin, di wê raportê de 
peywendiya berpirsên hikûmî yên 
bajarê Kerkûkê  bi şebekên fihuşê 
re eşkere dike. Piştî rapora So-
ran belav bû, Soran ji aliyê kesên 
girêdayî Parastina PDK’ê ve di sala 
2008’an de hate qetilkirin û heya 
niha jî kujer nehatine eşkere kirin. 
Heya niha jî ev nivîsên Soran weke 
sedemê qetikirina wî têne zanîn.

Serdeşt Osman

Serdeşt rojnamevan û xwende-
vanek beşa Zimanê Ingilîzî yê 
zanîngeha Selahedînê bû. Serdeş 
bi nivîsên xwe xala dawî danîbû 
di navbera xwe û desthilatdarên 
piştî raperînê de û weke pelek 
reş destnîşan dikir.
Serdeşt Osman piştî nivîsa xwe ya 

bi sernavê ‘Ez aşiqê keça Barzanî 
me’ belavkir, êdî famkir ku ev ne 
ew welate ku kesek bikare ji serokê 
wê re bêje muçeyê te çende? Jêre 
bêje çima evqas postên leşkerî 
û hikûmî bi kur, nevî û xizmên te 
hatine dayîn? Neviyên te evqas 
sermaye ji ku anîn?
Di sala 2010’an de piştî belavkirina 
nivîsê, Serdeşt Osman li Hewlêrê 
li ber derê zanîngeha Selahedînê 
ji aliyê çekdarên nenas ve hate 
revandin. Pişt re cenazeyê Serdeşt 
ku şopên işkenceyê li ser hebûn, 
li ser rêya Musilê hate dîtin.

Wedat Hisên

Rojnamevan Wedat Hisên yek 
rojnamevanên bi cesaret ê Di-
hok û Herêma Behdînan bû. Di 
13’yê Tebaxa 2016’an de rojna-
mevan û nûçegihanê ajansa me 
yê Dihokê Wedat Hisên nava rojê 
li ber çavê xelkê Dihokê li taxa 
Malta hat revandin. Piştî nîv saetê 
bi birîndarî  avêtin li ser rêya di 
navbera Dihok-Simêlê. Li ser ben-
dena wî gelek şopên êşkenceya 
bi hovane hatî kirin hebûn, piştî 
ku rakirin nexweşxaneyê jiyana 
xwe ji dest da.

Fereydûn Beg

Fe reydû n  B e g  C i wa n ro 
pêşmergeyek Îlon û Gulanê bû, 
ji ber daxuyaniyek li ser Mesud 
Barzanî di nava wesayîta xwe de 
hate qetilkirin.
Mesud Barzanî di çend civînên bi 
fermandarên leşkerî yên PDK’ê 
de, Fereydun weke bûkek gulan 
li ser sifreya Barzanî bi nav dikir. 
Lê berjewendiyên serokê berê 
yê herêmê vê desteya gul tinekir.
Piştî ku Fereydûn dibe berpirsê 
encûmena serkirdayetiya PDK’ê 
ya li Silêmanî- Helebce, di daxu-
yaniyek çapemeniyê de gotibû; “Ji 
bo serokê herêmê alternatîfa ji bo 
Mesud Barzanî heye. “Ev axaftinên 
Fereydûn bûn sedema nerazîbûna 
mala Barzanî, bi taybet Mesrûr 
Barzanî ku serokê Parastinê ye, 
daxwaz ji Fereydûn dike ku bibe 

berpirsê eniya Xazir. Fereydûn 
çend caran jî ragihand ku ew weke 
dostên DAIŞ’ê tên nasîn û şerê 
rastî ji bo girtina Şengalê nakin. 
Piştî van peyamên Fereydûn, bom-
beyek dibin wesayîta Fereydûn 
de diçînin û di encama teqîna 
bombeyê de jiyana xwe ji dest 
dide.
Ev terorên hatine rêzkirin, tenê 
çend mînakên sucên Mesrûr 
Barzanî û PDK’ê ne. Rojnamevan 
Rauf Akreyî, Soran Mame Heme, 
Serdeşt Osman, Wedat Hisên û 
Şukrî Zeynedîn ji aliyê wan ve hatin 
qetilkirin. Niha jî rojnamevan Qare-
man Şukrî, Guhdar Zêbarî, Şêrwan 
Şêrwanî û bi dehan azadîxwazên 
din di girtîgehên wan de tên ra-
girtin.
Rojnamevan Silêman Ehmed jî ku 
ji aliyê PDK’ê ve hatiye revandin, 
15 rojin agahî jê nayê girtin.

Nûnerê Rêveberiya Xweser li 
Ewropayê Ebdulkerîm Omer û 
hevseroka nûnertiya Rêveberiya 
Xweser a Belçîkayê Hozan Eh-
med li Parlamentoya Federal a 
li Brukselê li gel parlamenterê 
Partiya Demokratîk a Mirovî 
ya Belçîkayê Georges Delmon 
hevdîtin kir.

Şandeya Rêveberiya Xweser 
ji nûnerê Rêveberiya Xweser li 
Ewropayê Ebdulkerîm Omer û 
hevseroka Nûnertiya Rêveberiya 
Xweser a Belçîkayê Hozan Eh-
med pêk hat. Şandeyê li gel 
parlamenterê Partiya Demokratîk 
a Mirovî ya Belçîkayê Georges 
Delmon hevdîtin pêk anî.
Di hevdîtinê de Dr. Ebdulkerîm 
Omer bal kişand ser nebûna asoyên 
çarseriya siyasî li Sûriyeyê û got: “Ji 
bo bidawîkirina aloziya Sûriyeyê, 
tu tevgerên çalak tune ne. Hin 
hewldan di pêvajoyên borî de hatin 
kirin lê belê ji ber berjewendiyên 
herêmî û navneteweyî bê encam 
man. Her wiha aliyên ku îdia kirin 
ku ew hewl didan çareseriyê pêk 
bînin, hêviyên gelê Sûriyê temsîl 
nekirin.”

Omer îşaret bi bandorên nebûna 
çareseriya siyasî li ser rewşa mirovî 
kir û ev tişt gotin:“Paşguhkirina 
civata navneteweyî berpirsyariyên 
xwe li Sûriyeyê, pêşeroja Sûriyeyê 
rû bi rûyî gelek îhtîmalan dihêle. 
Metirsî hene ku aloziya mirovî 
bigihêje asteke wisa ku çareser-
kirina encamên wê pir zehmet 
bibe. Nemaze êrişên li dijî sivîlan 
li deverên cuda dubare dibin û ev 
yek bandoreke mezin li ser rewşa 
xizmetê dike.”
Omer bal kişand ser êrişên dawîn 
ên dewleta Tirk a dagirker ên li 
dijî Bakur û Rojhilatê Sûriyeyê jî û 
wiha domand:“Ev êriş yekser li dijî 
binesazî û navendên stratejîk bûn. 
Ji ber wê bi milyonan welatiyên 

herêmên hatine topbarankirin, ji 
xizmetên jiyanî bêpar man. Li rex 
wê jî bi dehan sivîlan jiyana xwe 
ji dest dan.”
Omer, behsa însiyatîfa Rêveberiya 
Xweser a ji bo pêşwazîkirina 
penaberên sûriyeyî jî kir û ev 
tişt anîn ziman: “Li ser bingehên 
nîştimanî û mirovî ev însiyatîf hat 
ragihandin. Rêveberiya Xweser 
bi rêya insiyatîfê ragihand ku ew 
amade ye penaberên sûriyeyî 
pêşwazî bike. Lê bi şerta ku ve-
gera dilxwazî, ewle û bi sponseriya 
NY`yê be.”
Girêdayî biryara Rêveberiya Xwe-
ser a darizandina çeteyên DAIŞ’ê jî 
Omer ev nirxandin kir:“Em mecbûr 
man ku vê gavê bavêjin. Ji ber 

ku civata navneteweyî tevahî 
bangewaziyên me der barê lidar-
xistina dadgehekê li herêmên me ji 
bo darizandina çeteyên DAIŞ`ê de 
paşguh kirin. Rêveberiya Xweser bi 
israr e ku dadgehan bi çavdêriya 
navneteweyî û bi awayekî zelal û 
aşkera pêk bîne. Helbet wê qanûn 
û pîvanên navneteweyî di ber ça-
van re bêne derbaskirin.”
Parlamenterê Partiya Demokratîk 
a Mirovî ya Belçîkayê Georges 
Delmon jî wiha axivî: “Li gorî nêrîna 
me rewşa li Rojhilata Navîn aloztir 
dibe. Bi rastî pirsgirêkên bi girêk 
hene û pêwîstiya wê bi niyetên 
durist ên navneteweyî hene ku 
çareseriyên guncaw jê re bên 
dîtin. Aloziya Sûriyeyê, yek ji wan 
aloziyan e ku heta niha çareser 
nebûye. Em di wê baweriyê de ne 
ku di her çareseriyekê de divê rêz 
ji vîna sûriyeyiyan re bê girtin.”
Têkildarî biryara Rêveberiya Xwe-
ser a darizandina çeteyên DAIŞ`ê, 
Delmon wiha anî ziman: “Em baş 
fêm dikin çima Rêveberiya Xwe-
ser dixwaze vê gavê biavêje. Lê 
belê em şaş mane çima civa-
ta navneteweyî bangewaziyên 
Rêveberiya Xweser ên ji bo ça-

reserkirina vê pirsgirêka xetere 
paşguh kiriye. Ev pirsgirêk ne tenê 
li ser Rêveberiya Xweser barekî 
giran e, lê belê ji hêz û derfetên 
dewletan mezintir e ku bikarin çar-
ser bikin. Hebûna ewqas hejmar 
ji çeteyên DAIŞ’ê di girtîgehên 
Bakur û Rojhilatê Sûriyeyê de, li 
ser herêmê xetere ye. Ger teror 
dîsa vegere, dê darbe li ewlehî 
û îstiqrara li herêmên Bakur û 
Rojhilatê Sûriyeyê bide. Dê ca-
reke din ji bo Ewropa û cîhanê 
tevde bibe pirsgirêkeke ewlehiyê 
ya mezin.”
Delmon dawiyê destnîşan kir ku 
rewşa mirovî ji ber êrişên domdar 
ên li dijî herêmê xirabtir bûye û 
got: “Em dizanin rewşên mirovî yên 
li wir ji ber şerê zêdetirî 10 salan 
berdewam dike, xirabtir bûye. Êşên 
şêniyan li hin deveran di vê dawiyê 
de girantir bûne. Li herêmên Bakur 
û Rojhilatê Sûriyeyê jî, ji ber hedef-
girtina navendên xizmetê ji aliyê 
Tirkiyeyê ve êşa welatiyan zêdetir 
bûye. Ji ber hedefgirtina jêderên 
jiyanê yên sivîlan em xemgîn û bi 
fikar in. Civata navneteweyî li hem-
ber binpêkirina pîvan û qanûnên 
navneteweyî jî bêdeng e.”

Zekî Bedran 

Erdogan dema ji bo Filistînê li Stenbolê 
mitîng çêdikir jî ragihand ku dê êrişê 
Bakur û Rojhilatê Sûriyê bike. Ji xwe 
dijminayî û êriş, dagirkirin bûne parçeyek 
ji jiyana wan a rojane. Qaşo êrişkariya 
Israîlê û zilma li ser gelê Gazeyê şermezar 
dikin. Lê dibêje ku wê heman tiştî li Bakur 
û Rojhilatê Sûriyê bike. Ev dijminahiya li 
hemberî Kurdan û dijberiya demokrasiyê 
êdî sînorê aqilê mirov derbas dike. 
Eger baldar bin tu rêveberên dewletên 
Ereb weke Erdogan mitîng çênekirin. 
Beşek girîng ê misilmanan û gelên Ereb 
li welatê xwe ji bo Filistînê derketin kola-
nan, Israîl protesto kirin. Bi heman şêweyî 
li DYE û Ewropayê jî protesto, piştgiriya 
bi gelê Filistînî û çalakiyên dijî şer hatin 
çêkirin. Rêveberên dewletên Ereb beşdarî 
xwepêşandanên li dijî Israîlê nebûn, baş 
e Erdogan çima tiştek wiha kir? Pêwîste 
kiryarên Erdogan bên lêpirsîn. Pêwîste 
civakên misilman û gelê Ereb lîstik û 
planên qirêj ên dizivirin baş bizanin û 
destûr nedin ku bên suîîstimalkirin. 
Erdogan destpêkê bi baldarî nêzî êrişên 

Israîlê bû. Dema ku dît tu hewldanek bi 
bandor ji welatên Ereb û Îranê jî nehat, 
hewl da valahiyê dagire, derkeve pêş, 
ji wê zêdetir rol bidîze. Erdogan dema 
têkiliyên bi Israîlê re hatibûn cemidandin 
jî bazirganî didomand. Berovajî têkiliyên 
aborî zêde bûn. Di demên dawî de jî ji bo 
têkiliyên xwe yên bi Israîl û lobiya Yahûdî 
ya li DYE yê re sererast bike kete nava 
hewldanan. Ji der ve û hindir ve zehmetî 
dikişand. Li aliyekî hewl dida sûdê werbig-
re û têkiliyan sererast bike, li aliyê din jî tê 
beranberî Israîlê. Pêwîste ev nêzîkatiyên wî 
bên fêmkirin. 
Erdogan di aliyê hişmendiyê de weke 
Hemas û Ixwaniyan e. Divê destpêkê ev 
bê zanîn. Heman demê de di serê hêzên ku 
Hemasê destek dike û bihêz dike de tê. Li 
Rojhilata Navîn xerçkirinên wî yên ji bo 
Ixwaniyan bêencam man. Hesiband ku dê 
bi bihara Ereban re rêbertiya Projeya Roj-
hilata Navîn a Mezin bike. Li gelek qadan 
Ixwanî paş ketin û ji cîhanê jî gelek bertek 
hatin. Ev bû sedem ku planên Erdogan vala 
derketin. Piştî ku DAIŞ jî bin ket, Erdo-

gan vê carê jî berê xwe da Israîl û welatên 
rojavayî. 
Pirsgirêka Filistînê jî weke pirsgirêka 
Kurd, yek ji pirsgirêkên herêmî ku nayê ça-
reserkirine û her diçe girêktir dibe. Hertim 
di rojevê de bû û pevçûn diketin mijarê. Bi 
êrişa 7’ê Cotmehê ya Hemasê re pirsgirêkê 
rewşek pir cuda girt, veguherî kuna reş ya 
ku tevahî cîhanê dixe nava xwe. Bû çepera 
herî germ a Şerê Cîhanê yê Sêyemîn. Er-
dogan hewl da rol bidîze lê kesî rû nedayê. 
Ji ber ku her kes dizane bawerî pê nabe. 
Daxuyanî dan, hewl da rolê navbeynkariyê 
bilîze, lê kesî ew muxatab negirt. Dema 
ev hewldan ser neketin, vê carê jî bi 
awayek vekirî xwedî li Hemasê derket. 
Pêngava, ‘min jî bavêjin aliyekî ezê bikarin 
pirsgirêkan derbixim’, kir. 
Dît ku aliyê misilmanan kete tevgerê. 
Heman demê de li welatên Ereb bertekên 
gel û protestoyên li dijî Israîlê zêde bûn. Li 
Tirkiyê ji xwe ev demek dirêje dijsemîtîzm 
tê pêşxistin. Dijberiya rojava jî di dema 
desthilata AKP’ê de hêdî hêdî hat avakirin. 
Dijberiya rojava di aliyê aborî de nedihat 
kirin. Berovajî tu nakokiya Erdogan bi 
kapîtalîzmê re nebû. Dizî, nerilêtî, gendelî, 
desteserkirina mal û milk di dema Erdogan 
de gihişt lûtkeyê. Ji bo sermaya rojava 
bikişînin Tirkiyê her tişt kir. Erdogan tenê 
li dijî normên hiqûqî û demokratîk ên roja-
va bû. Ji ber ku dixwest li Tirkiyê faşîzmê 

bicih bike û bibe siltan. Ji derveyî normên 
demokratîk tu nakokiya wî bi rojava û 
kapîtalîzmê re nebû. 
Erdogan Tirkiye di aliyê aborî de anî 
ber têkçûnê. Di şerê li dijî Kurdan de 
çavkaniyên aborî xilas kir. Dewlet bû çete. 
Li cîhanê weke narko dewlet hat nasîn. 
Bi hilbijartinan temenê desthilata xwe 
dirêj kir, lê tiştek ber bi başiyê ve neçû. 
Ji ber vê jî çû Mehmet Şimşek ê li rojava 
mexmûrtî dikir anî û danî ser aboriyê. Bi 
heman awayî yek jî anî û danî ser serê 
Banka Navendî. 
Erdogan xwe ji hilbijartinên herêmî re 
amede dikir. Ji bo bajarên mezin ên weke 
Stenbolê bigire, her kesê dizanî dê serî li 
her rêyê bide. Stenbol ji bo pêşeroja dest-
hilata wî pir girîng bû. Heman demê de 
çavkaniyên mezin ên malî hebûn. Terîqet, 
partî û alîgirên xwe ji vê fînanse dikir. 
Dema ev tevahî bên gel hev, dê baştir 
sedema mitînga Stenbolê bê fêmkirin. Ev 
bi tevahî ji bo hilbijartinan û domandina 
desthilata xwe bû. Netewperestiya Tirk û 
Îslamiyet bikar anî, hewl da dengên xwe 
zêde bike. Êşa gelê Filistînê jî weke xwê 
li ser kir. 
Erdogan teqez ji bo gelê Filistînê rîskê  
nade ber çavê xwe. Li dijî Israîlê gavek 
cidî navêje. Emê lê binêrin û bibînin. Gelê 
Ereb û yên li dijî zilmê, bila li kiryarên 
Erdogan ên li dijî Kurdan binêrin. 

Êşa sedsalî ya Kurd 
û Filistîniyan

Netewdewlet li gorî xwezaya xwe 
li dijî demokrasiyê ye

Ji ramanê Rêber Apo

Çareseriya demokratîk bi xwe ew 
e, netewebûyîna demokratîk e, û 
civak xwe weke civaka. Neteweyî 
ya demokratîk ava dike. Ne bi destê 
dewletê dibe netewe û ne jî bi destê 
wê ji netewebûnê derdikeve; civak 
bi xwe mafê xwe yê avakirina nete-
weya demokratîk bi kar tîne. Di vê 
rewşê de divê mirov netewe ji nû ve 
bide naskirin. Beriya her tiştî divê ez 
bibêjim, danasîneke bi tenê ya Ne-
tewe tineye. Dema bi destê dewleta 
netewe bê avakirin, danasîna giştî 
ya netewe dewleta netewe ye. Dema 
hêmana tîne cem hev ekonomî be, 
hingî mumkîne mirov ji vê re bibêje 
neteweya bazarê. Neteweya huqûq li 
ser serwer be ew neteweya huqûq e.
Danasîna neteweyê polîtîk û çandî 
jî pêkan e. Civaka dîn tîne cem hev 
jixwe jêre millet tê gotin. Ji koma 
milletên ji heman dînî re jî ummet 
tê gotin. Neteweya demokratîk jî 
ew e, kom û ferdên azad bi îradeya 
xwe civaka hevpar pêk tînin. Li cem 
neteweyê demokratîk hêza mirovan 
tîne cem hev îradeya azad a ferd 
û koman e ku pê biryar didin wê 
di heman neteweyî de bi yek bin. 
Têgihiştina neteweyê hevpar bi zi-
man, çand û dîrokê ve girê dide 
neteweyê dewletê terîf dike, nabe 
bê giştîkirin ango bi têgihiştina tek 
neteweyekî nabe bê mutleqkirin. Ev 
têgihiştina netewe ya sosyalîzma 
pêkhatî jî qebûl kiribû dijberê 
têgihiştina neteweyê demokratîk e. 
Nexasim ev terîf li Rûsya Sovyetê 
ji aliyê Stalîn ve hat xurtkirin û yek 
ji sedemên bingehîn ê jihevdeke-
tina Yekîtiya Sovyetê ye. Ev terîf û 
danasîna netewe ya modernîteya 
kapîtalîst mutleq kiriye heta li dawiyê 
nemîne pirsgirêkên neteweyî wê 
tam bixetimin. Ji sêsed salî zêdetir 
demek e ku pirsgirêkên neteweyî 
hê jî bi hemû giraniya xwe dewam 
dikin û ev ji nêz ve bi vê terîfa kêm 
û mutleq re têkildar e.
Civakên neteweyî yên bi vî rengî ku 
di nava sînorên dewleta netewe de 
mehkûm bûne û desthilatdarî çiziriye 
heta hucreya wan a herî piçûk bi 
îdeolojiyên mîlliyetgir, cinsiyetparêz 
û pozitivîst mîna gêjan bûne. Ji bo 
civakan modêla dewleta netewe tam 
şebekeyeke zordestî û mêtinkariyê 
ye. Têgîna neteweya demokratîk vê 
terîf û danasînê berevajî dike. Terîfa 
neteweya demokratîk bi şîroveya tek 
ziman, çand, dîn, dîrok û sînorên 
şidandî yên siyasî ve ne girêdayî ye, 
jiyana hevpar a kom û welatiyên li 
cem hev û piştgiriya hev bi awayekî 
azad, plural û wekhev dikin îfade 
dike. Civaka demokratîk bi tenê bi 
modêleke netewe ya bi vî rengî pêk 
tê. Civaka dewleta netewe ji ber xwe-
zaya wê deriyên wê li demokrasiyê 

girtî ne. Dewleta netewe ne rastiyeke 
gerdûnî ye, rastiyeke xwecihî îfade 
dike; berevajî tê maneya înkarkirina 
gerdûnîbûn û
xwecihbûnê. Civaka tek tîpkirî ya we-
latiyan mirina mirov e. Li beramberî 
vê neteweya
demokratîk ji nû ve avabûna xwecihî 
û gerdûnî mumkîn dike. Dihêle ku ras-
tiya civakî xwe îfade bike. Danasînên 
netewe yên din hemû di navbera van 
herdû modêlên sereke de li cihekî 
radiwestin.
Herçiqasî terîfên modelên avakiri-
na neteweyan li guherên berfireh 
hebin jî mirov dikare danasîneke 
giştî ya hemûyan bîne cem hev bike; 

ew jî danasîna netewe ya têkildarî 
zêhniyet, bîr û baweriyê ye. Di vê 
rewşê de mirov dikare bibêje, netewe 
ji koma mirovan a xwedî zêhniyeta 
hevpar pêk tê. Di vê danasîna netewe 
de ziman, dîn, çand, bazar, dîrok 
û sînorên siyasî diyarker nînin, ew 
bi rola gewde radibin. Bi awayekî 
bingehîn divê mirov netewe weke 
rewşeke zêhniyetê bide nasîn û ev 
xwedî karektereke dînamîk e. Di ne-
teweya dewlet de mîlliyetgirî mohra 
xwe li zêhniyeta hevpar dide, lê di 
neteweya demokratîk de bîreweriya 
piştgirî û azadiyê mohra xwe li 
zêniyeta hevpar dide. Lê netewe 
bi tenê bi rewşên wan ên zêhnî bêne 
terîfkirin wê ev danasîn kêm be. Çawa 
ku zêhniyet bê gewde nabin, nete-
we jî bê gewde nabin. Neteweyên 
xwedî zêhniyeta mîlliyetgir gewde 
û bedena wan saziyên dewletê ne. 
Jixwe ji ber vî gewdeyê wan ji vav 
neteweyan re dewleta netewe tê 
gotin. Dema ku saziyên hiqûqî û 
ekonomiyê derkevin pêş û bibin 
xwedî giranî, mirov dikare neteweyên 
bi vî rengî weke neteweyên hiqûq 
yan neteweyê bazarê destnîşan 
bike. Gewdeyê neteweyên xwedî 
zêhniyeta azadî û piştgiriyê xweseriya 
demokratîk e. Bi awayekî bingehîn 
xweseriya demokratîk ew e, kom û 
ferdên zêhniyetên weke hev parve 

dikin xwe bi îradeyên xwe rêve di-
bin. Mirov dikare ji vê re rêveberiya 
demokratîk an otorîteya demokratîk 
jî bibêje. Danasîn û terîfeke deriyên 
wê li gerdûnîtiyê vekirîne.
Di çarçoveya vê danasîna giştî 
ya netewe de KCK’ê di çareseri-
ya pirsgirêka neteweyî ya Kurd de 
nêzîkatiyên neteweya dewlet red dike, 
modêla neteweya demokratîk, mafê 
netewebûyîna Kurd an veguherîna 
diyardeya civaka neteweyî bi xwe-
seriya demokratîk pêk tîne. Li vir bi 
neteweyên din re, mînak bi neteweya 
Tirk re li terîfeke netewe ya jor vekirî 
ye, terîfa netewe ya tek gewdeyî 
mewzûbehs e. Mirov dikare terîfa 

neteweya jor bi awayekî gelek ne-
teweyan bigire nava xwe berfireh 
bike. Mirov dikare ummeta Îslamê 
weke prototîpa vê terîfê bifikire. 
Îhtîmaleke gelekî xurt e ku Rojhi-
lata Navîn çandên xwe yên civakî 
zû dereng bi millet an jî neteweyekî 
hevpar (ummeta nûkirî) bîne cem 
hev. Mirov netewebûyîna Kurdan di 
çarçoveya van têgînên bingehîn de 
beriya her tiştî dikare ji du aliyan ve 
bifikire. Ya yekê, aliyê zêhnî ye. Divê 
Kurd ziman, çand, dîrok, ekonomî 
û deverên lê zêde paşguh nekin 
û derbarê van qadên bingehîn de 
bi bîrewerî rabin ango em behsa 
hebûnekê dikin ku bi dinya zêhnî 
(CÎHANA ZÊHNÎ YA HEVPAR) ya 
bi hîsên hevpar ên piştgiriyê têne 
cem hev û parve dikin. Li vir krîtera 
bingehîn ew e, proje û xeyaleke dinya 
xwe bisipêre cihêrengiyên wekhev û 
azad bi awayekî zêhnî bê parvekirin. 
Mirov ji vê cîhana zêhnî re kare bibêje 
utopya an cîhana komin a ferdên 
azad. Ya girîng ew e, zêhniyeteke 
azadî û wekheviyê ya cihêrengiyan 
red nake di qada gelemperiyê de, 
di cîhana polîtîk û exlaqî ya civakê 
de TIMÎ pêk bîne.

 Bi zêhniyeta demokratîk jiyana 
24 demjimêran

 

Ya dudiyan, gewde û bedena cîhana 
zêhniyetê xwe bisipêriyê. Li vir me-
besta me ji gewde û bedenê ew e, 
li gorî cîhana zêhniyetê ya heyîna 
civakî xwe bisipêriyê civakê çawa 
bê rêxistinkirin? Heyîna bedenî bi 
kîjan mîmariyê bê avakirin? Bi kurtî, 
xwezaya civakî û hawîrdora wê ya 
ji rabihuriyê mayî û modernîteya 
kapîtalîst ew li gorî armancên 
xwe gelekî bi nexweşî, bi kirîz, bi 
zordestî û bi mêtingeriyê (Divê mirov 
pêkanînên gihiştine radeya qirkirina 
çandî jî li vê zêde bike) bi rêxistin 
kiriye an jî bê rêxistin kiriye ji nû ve 
divê bê rêxistinkirin û ev gewde û 
bedenê terîf dike.

Rêya avakirina netewa hevpar 
di azadiya fikir û vînê re derbas 

dibe 

Ji ber ku aliyê zêhnî piştgiriya hestî û 
cîhana xeyal û fikrî ya kom û ferdên 
dixwazin bibin netewe eleqedar 
dike, divê bi awayekî bi sînor were 
bi rêxistinkirin. Ji bo vê, pêwîst e ku 
perwerdeya zanist, felsefe û hunerê 
(dîn jî di navê de) bê pêşdebirin û 
bi vê armancê ji xebatên pratîk ên 
sereke vekirina dibistanan e; erka 
wan e ku di warê netewe de perwer-
deya zêhnî û hestan bidin. Bi qasî 
ku li hebûna civakî-dîrokî serwext 
dibe li têkiliya çanda civakî ya niha 
bi serdemê re serwext dibe û aliyên 
wê yên rast, xweşik û baş bi hest û 
fikrên hevpar re parvekirin esas e.
Xulase, erka bingehîn a zêhnî di 
rewşa berbiçav a KCK’ê de ew e, 
Kurdan derbarê hebûna wan de, di 
cîhana hest û fikrên BAŞ, RAST Û 
XWEŞIK ên hevpar têne parveki-
rin de weke neteweyekî tesewirkirin 
e. Bi gotineke din, divê bi şoreşa 
zanistî, felsefî û hunerî netewebûyîna 
Kurdan, cîhana bingehîn a hest û 
zêhniyeta vê netewebûyînê biafirîne; 
ravekirina heqîqeta rastiya Kurd bi 
zanistî, felsefî (îdeolojîk) û hunerî 
bi awayekî azad parve bike. Riya 

vê jî ew e, divê mirov bi xwe bifiki-
re, perwerdeya xwe bibîne û parve 
bike û xweşikiyê pêk bîne. Di asta 
zêhnî de xusûsa bingehîn a divê 
dewletên netewe pêk bînin ew e, 
divê bi azadiya fikir û îfadeyê tam
girêdayî bin. Eger dewletên netewe 
dixwazin di bin normên hevpar de bi 
Kurdan re bimînin, divê azadiya fikir 
û îfadeyê bi destûra bingehîn miso-
ger bikin û tam pê girêdayî bimînin 
û bihêlin Kurd cîhana xwe ya zêhnî 
û hestî pêk bînin û li ser bingehê 
cihêrengiyan xwe weke civakeke 
neteweyî çêkin. Neteweyê hevpar 
bi girêdana tam a bi azadiya fikir û 
îfadeyê çêdibe.
Aliyê duyemîn ê netewebûna 
demokratîk ji aliyê gewde û hebûnê 
ve rêxistina hebûnê ye. Di
bingehê alî û şaxê bedenî de xwese-
riya demokratîk heye. Mirov dikare 
xweseriya demokratîk di
çarçoveyeke teng û fireh de bide 
nasîn. Di çarçoveya fireh de xwe-
seriya demokratîk neteweyê
demokratîk îfade dike. Neteweya 
demokratîk li guhereke berfirehtir 
şaxên wê hene. Mirov
dikare wê bi şaxên çandî, ekonomîk, 
civakî, huqûqî, dîplomatîk û şaxên 
din bi firehî bide nasîn.
Di çarçoveya teng de xweseriya 
demokratîk şaxê siyasî îfade dike, 
bi gotineke din tê maneya
otorîteya demokratîk an rêveberiya 
demokratîk. Ji bo netewebûyîna 
demokratîk şaxê xweseriya
demokratîk ji bo dewletên netewe 
yên serwer bêhtir bi pirsgirêk e. 
Dewletên netewe yên
serwer bi giştî xweseriya demokratîk 
qebûl nakin. Heta neçar nebin nax-
wazin weke mafekî nas
bikin. Ji bo Kurdan jî li hev hatin bi 
dewletên netewe yên serwer re li 
ser bingehê pejirandina
xweseriya demokratîk dibe. Ji bo 
jiyaneke hevpar a li bin banekî siyasî 
bi dewletên netewe yên
bi etnîsîte serdest, xweseriya 
demokratîk şertê herî kêm e. 
Tercîheke di bin vê re wê pirsgirêkê
çareser neke,  berevaj î  wê 
çaresernekirinê xurt bike û şer zêde 
bike. Nexasim di van demên
dawiyê de projeya kapîtalîzma Ingilîz 
a ji bo çînên karker û mêtingehên 
xwe bêhtir bi hêsanî bi
rêve bibe bi navê ‘mafên çandî û 
ferdî yên lîberal’ pêk aniye, li Komara 
Tirkiyê jî dixwaze bi
destê AKP’ê pêk bîne. Ev projeya 
ku ji çanda Rojhilata Navîn re xerîb 
e, bi tenê wê şer û pevçûnê
mezin bike. Xweseriya demokratîk 
projeyeke çareseriyê ye, ji bo 
dewletên netewe jî ya herî
kêrhatî ye. Her fikir û ezmûna di bin 
vê re ji şer û ji rewşa pevçûnê ya 
mezin dibe xizmet e.

Şopdarên heqîqetê wê her biserkevin
Ji rojnamevan û edîtorê beşa Erebî yê ajansa Rojnews’ê 
Silêman Ehmed ku ji aliyê PDK’ê ve hatiye revandin, 15 
rojin agahî nayê girtin. Her ku diçe guman û fikarên li ser 
jiyana Silêman Ehmed zêde dibin.

Edîtorê beşa Erebî ya ajansa Rojnewsê 
Silêman Ehmed roja 1’ê Cotmehê ji bo 
serdanê çûbû cem malbata xwe ya li 
Taxa Şêx Meqsud a Helebê. Silêman 
roja 25’ê Cotmehê dema xwest di ser 
deriyê Pêş Xabûr (Sêmalka) re derbasî 
Başûr bibe, ji aliyê hêzên PDK’ê ve hat 
revandin û ev 15 rojin agahî jê nayê 
girtin.
Herwiha hefteyek piştî windabûna 
Silêman Ehmed, asayîşa PDK’ê ya 
Dihokê bi daxuyaniyek  tejî derew 
gotin ku qaşo revandina rojnamevan 
Silêman Ehmed ‘ne ji ber karên wî 
yên rojnamevaniyê’ û bi eşkere gefa 
cezakirinê li rojnamevan Silêman kirin 
û îtiraf kirin ku wî revandine.
Silêman Ehmed nêzî 5 salin di beşa 
Erebî ya ajansa Rojnewsê de wek edîtor 
dixebite.
Girêdayî kiryarên PDK’ê yên dijmirovî 
û qanûnî di derbarê Rojnamevan, 
welatparêz û pêşengên gelê Kurd û bi 
taybet jî revandina rojnamevan Silêman 
Ehmed hevserokê YRA’ê Dilyar Cizîrî 
bersiv da pirsên rojnameya me. 
Naveroka hevpeyvînê wiha ye.

1-Armanca PDK’ê ji hedefgirtina 
rojnamevanên ragihandina azad çi ye؟

PDK’ê ji sala 1991’an û vir ve desthilata 
Başûrê Kurditanê bi dest xistiye û ji bo 
xeta xwe bi cih bike, li dijî gelê kurd û 
partiyên din gelek plan û şer pêk anîn. 
Heta gihişt asta çekdarên wan li ser 
tangên rêjîma Sedam Hisên li dijî gelê 
kurd û pêşmergeyên YNK’ê êrişeke 
berfireh pêk bînnin û komkujiyan bi-
kin. Di heman demê de ji bo razîkirina 
dewleta Tirk çend caran bi xurtî êrişî 
gêrîlayên PKK’ê kir. Em dibînin niha jî 
çawa ji bo serxistina êrişên dewleta 
Tirk li kêleka Artêşa Tirk di êrişên li dijî 
herêmên parastinê Medya de cih digrin. 
Lê zêde bike, rewşa gendeliya li Başûr 
û sîstema bûye sedema koçberiya xelkê 

Başûr û bi taybet jî ciwanan. Di heman 
demê de hemû cihên desthiladariyê di 
destê xwe de girtine.
Em çima behsa van xalên li jorê dikin, 
ragihandina Azad bi ked û tekoşîna 
daye meşandin û hîn jî dide meşandin, 
rastiya van siyasetên PDK’ê bi raya 
giştî re aşkere dikin. Wekî mînak dema 
çekdarên wan di sala 2014’an ji Şengalê 
reviyan û civaka Êzîdî bê parastin hiştin 
xebatkarên ragihandina azad siyasetên 
wan ji raya giştî ya Kurdistan û cîhanê 
re aşkere kirin. Niha jî ragihandina azad 
hemû plan û beşdariya PDK’ê di hevka-
riya bi Artêşa Tirk, talan, diziya berhem 
û xêrûbêrên Başûrê Kurdistanê bi raya 
giştî re aşkere dikin.
Welê lê hatiye PDK’ê her çiqasî mesre-
feke mezin li saziyên ragihandinê yên 
girêdayî xwe xeric dike jî, lê nikare plan 
û derewên xwe bi gel bide qebûlkirin. 
Ji ber wê jî bi êrişan dixwaze dengê 
ragihandina azad qutbike û bêdengbike. 
Ev bi hemû cûreyên zext û zordarî, 
astengî, revandin, binçavkirin û heta 
qetilkirinê rojnemevanan pêk tê. Angu bi 
kurtasî jî mirov dikare bibêje ku PDK’ê 
ji rojnemevanên riya rastiyê û heqîqtê 
ditirse, ji ber ku ew heyanî dawiyê di 
nava îxanetê de noqbûye.

2-PDK’ê Başûrê Kurdistanê 
veguheriye navendek ji MÎT’a Tirkiyê 
re, li aliyê din jî li dijî dengên azad 
êrişan pêk tîne, hûn van kiryarên  
PDK’ê çawa şîrovedikin؟

Raste li gorî belge û raporên ragihandina 
azad roj bi roj hîn zêdetir aşkere dibe 
ku rola MÎT’ê di Başûrê Kurdistanê de 
pir mezin bûye. Herwiha xwe bi gelek 
rê û rêbazan di herêmê de bi cih ki-
rine û planên xwe pêk tînin. Mixabin 
ev derbek mezin li dijî hebûna gelê 
kurd e. Piraniya pirsgirêkên di Başûrê 
Kurdistanê de têne jiyankirin sersebebê 
wê hişmendiya PDK’ê û îxaneta ku ji 

dîrokê ve li hemberî gelê Kurd dide 
meşandin e. Ji ber ku hebûna mîtê û 
hebûna baregehên dagirkeriya tir li 
ser axa başurê kurdistanê û Îraqê jî di 
nav de bi hevkariya PDK’ê û bi taybet 
jî malbata Berzanî tê meşandin.
Li ailyê din jî PDK’ê bi hemû hêza xwe li 
dijî ragihandina azad şer û planan dide 
meşandin. Di rewşa heyî de gelê kurd 
ne mîna berê ye, ev di dîroka PDK’ê 
û malbata Barzanî de tê nivîsandin. 
Heger van siyasetên xwe dewam bi-
kin, wê çarenûsa wan û ya diktatorên 
li Tirkiyê yek be. Nêrîna min di rewşa 
heyî û guhertinên bi lez ên li Rojhilata 
Navîn de çêdibin wê di demeke ne pir 
dirêj de hin mijar di vê derbarê de baş 
zelal û işkere bibin.
Ji bo wê jî pêwîste berpirsên PDK’ê di 
demeke zû de siyasetên xwe di ber 
çavan re derbasbike û sererast bike û 
lêborînê ji gelê kurd û malbatên şehîdan 
bixwazin. Heger nekin wê rojek were 
poşmanî jî nema sûdê li wan re dike. 

3- Tevî ku ajansa Roj News bi awayekî 
fermî li Başûr û Iraqê kar dike, lê 
endamê wê Silêman Ehmed ji aliyê 
PDK’ê ve bi hincetên ji rastiyê dûr 
hate girtin, li hemberî vê yekê hûn 
weke hevserokê YRA’ê vê yekê çawe 
dinirxînin؟

Me li jor jî behsa siyasetên PDK’ê li 
hemberî Rojnamevan û pêşengên 
civakê kirbû û girtina hevalê me yê 
rojnamevan Silêman Mihemed Ehmed 
ê ji Efrîna Rojavayê Kurdistanê aliyekî 
pir biçûk ji plan û siyasetên PDK’ê 
ye. Li gorî yasa û zagonên cîhanî yên 

heyî ku qaşo ji bo parastina rojname-
vanan hatine danîn, girtina Silêman ku 
xelkê Rojavayê Kurdistanê ye li deriyê 
Sêmalka (Pêşxabûr) sûcekî dijqanûnî 
ye û pêwîste ku yekser were berdan. 
Silêman ji Rojavaye, heger ku rayedarên 
PDK’ê naxwazin ku ew derbasî Basûr 
bibe, çime bi rengekî fermî hiştin ku 
derbasî Rojava bibe û dema ku ji 
Rojava vegeriya û careke din xwest 
derbasî Başûrê bibe dikarîbûn bibêjin 
em qebûlnakin ku derbasî Başûr bibe, 
lê diyare wan bi zanebûn plan kiriye 
wî bigirin.
Armanca wan jî ne tenê şexsê Silêman 
e, lê belê armanca wan ajansa Roj News  
û ragihandina azad e. Tişta vê isbat 
dike jî çima saziyên ragihandinê yên 
dewleta Tirk ku ji aliyê MÎT’ê ve têne 
birêve birin li Hewlêrê bi rengekî ser-
best dixebitin؟ Çima rê nayê dayîn ku 
saziyeke Rojava navenda xwe li wir 
vebike. Heger raste Silêman sûcek 
li dijî Başûr kiriye, bila ji raya giştî re 
aşkere bikin؟. Bila rê bidin ku navend 
û nûçegihanên saziyên ragihandinê 
yên Bakur û Rojhilatê Sûriyê navendên 
xwe vebikin û bi rengekî serbest kar 
û xebatên xwe bikin.
 PDK’ê di çarçoveya siyaseta qirkirinê ya 
dewleta Tirk li dijî gelê kurd de, Silêman 
revaniye û beriya niha jî rojnamevan 
şehîd xistine  û revandine. 
Ev helwest li dijî pîvan û nirxên 
kurdayetiyê û pîvanên karê ragihandinê 
ye, ji ber wê jî em van nêzîkatiyan bi 
tundî şermezar dikin. Ji bo hevalê me 
yê rojnamevan Silêman Emed serbest 
were berdan çi ji destê me were em 
ê pikin.

Manîpulasyonên 
Şerê Taybet

Farûk Sakik
Di 19’ê Kanûna 2000’î de dema Rêber 
Apo bi parêzerên xwe re hevdîtin kir, 
pergala “Komara Demokratîk” da 
nîqaşkirin. Di hevdîtina xwe de digot:
“Min bi dar ve bikin û bimirim jî ez 
ê ‘Komara Demokratîk’ hedef bikim. 
Komara Demokratîk tê wateya ku ez 
jî tê de me. Hewl bidin û tuxle bi tuxle 
deynin. Jê re mêjî û dil lazim e. Her 
zayîn bi êş pêk tê. Rê hatiye vekirin lê 
metirsî  jî hene”
Rêber Apo ew şansê ku hatî  ihmal-
kirin îroj bi komareke demokratîk 
cardin diceribîne. Û nîqaş jî tam ji vê 
derê dest pê dikin. Dibêjin; hîn Kurd 
azad nebûne, hûn behsa azadiya gelên 
din dikin. Di destpêka damezirandi-
na PKK’ê de we behsa serxwebûnê 
dikir, lê anha jî hûn dibêjin Komara 
Demokratîk.
Rêber Apo bersivê van şik û şupheyan 
dabû. Heger derfetên wî hebûna wê hîn 
zêdetir bi awayekî zelal îfade bikira.
Lê dîsa jî em dikarin mînaka pergala 
li Rojava bidin. Pergala vê derê ya 
netewa demokratîk pergalek e ku hemû 
netewe, ol û bawerî xwe di vê derê de 
îfade dikin. 
Lê hin kes Komara Demokratîk baş 
nas dikin. Lê her wek ji navendekî 
tên organîzekirin, behsa serxwebûna 
Kurdistanê dikin û PKK’ê jî dijberê 
serxwebûnê îlan dikin.
Dizanin peyva serxwebûnê di nav 
civakê de bi erênî tê qebûlkirin. Lê 
civak nizane ku derfetên bidestxistina 
serxwebûnê vî zemanî zehmet in. 
Em dîsa behsa wan aliyên ku di medya 
civakî de êrişî Tevgera Azadiyê dikin, 
bikin. Giraniya van kesan di saziyên 
fermî yên dewleta Tirk de erkdar in. 
Giraniya wan nêzî AKP’ê ne. 
Bi dengekî bilind behsa serxwebûna 
Kurdistanê dikin, lê der barê wan de 
doz nayê vekirin. Berevajiyê vê yeke, 
di TRT 6 de û li zanîngehan pereyên 
mezin digirin.
Kurdên ku behsa mafê xwe yên însanî 
dikin jî tên girtin û zindan kirin.
Kurdên ku rêveberiyên xweser îlan ki-
rin, bajarên wan ên wek Cizîr, Nisêbîn 
û Sûr hatin wêran kirin.
Ev kesên ku ji aliyê îstixbarata Tirk 
ve tên birêxistin kirin, bi argumaneke 
din jî derdikevin qada medya civakî. 
Dibêjin: “Eman eman baldar bin bila 
şerê birakûjiyê dernekeve.”
Ev kes her wekî di navbera herdû 
aliyan de hewldanên şerkirinê hene. Û 
van kesan jî bi taybet li ser PKK’ê de 
diçin û dibêjin; ‘PKK bi daxuyaniyên 
xwe dibe sedemê birakujiyê.’ 
Hîç behsa PDK’ê nayê kirin. Nabêjin 
PDK’ê bi dijmin re hevkariyê dike. 
PDK’ê bi dewleta Tirk a dagirker re li 
Herêmên Parastinê yên Medyayê li dijî 
gerîla di nav liv û tevgerê de ye. 
Çend roj berê hin dîmen di çapameniyê 
de hatin parvekirin. Bi awayekî zelal 
hêzên PDK’ê çawa li baregehên dij-
min di nav hevkariyê de ye, çawa bi 
makîneyên rê, mevziyan ji eskerê Tirk 
re çêdikin.
Ev kesên xwedî van gotinan parçeyek 
konsepta şerê taybet in. Hesasiyetên 
Kurdan hene li dijî birakujiyê ne. Her 
tim behsa yekîtiya netewî dikin.
Bila van kesan ka bibêjin; ‘PKK’ê ji 
ber van kiryarên xwe hewl dide şerê 
birakujiyê bide destpêkirin. Bila PKK’ê 
van kiryarên xwe bi dawî bike.’
Jixwe PKK’ê di dewsa me de daxuyanî 
li ser hev didin û dibêjin; xiyaneta 
vanan-PDK’ê bidin seknandin da ku 
bila navbera me de şer dest pê neke.
Ya herî girîng jî, di herdû mijaran de jî, 
ew kesên xwedî van gotinan û PKK’ê 
rexne dikin, xwe wek welatparêz bi 
nav dikin, Ji rastiya Kurdistan dûr in. 
Kesên êdî di nav civaka Kurdan de ne 
xwedî gotinek in, ji bo xwe di rojevê de 
bihêlin rojeva Kurdan jî diherimînin.

Mihemed Xanim/Qamişlo 


